
Chaypita purïshijnincunata Jesús niran: «Alläpa ama
llaquicunquichu-llapa. Manchäga Tayta
Diosninchimanpis, nuwamanpis yupachicunquiman.
Papänïpa wasin jatun-caray. Juyänanchipaj aypan. 
Chaymi camarij aywashaj.»



«Wasin mana aypaptin: ‹Camarij aywashaj› mana 
nijmanchu. Camaricuriycur, pushanajpaj cutimushaj. 
Papänïpa wasinćhu llapanchi cawashunpaj.»



Irmänucuna, nuwa Juanmi caycä. Llapanchi Tayta
Diosninchipa maquinćhu cawaycanchi. 
Jesús-janan ñacaycanchi. Cutimunantapis

mana yamacällar
shuyarpaycanchi. 



Nuwata lamar ćhaupin Patmos marcaman
jargumaran Tayta Diosninchipa shiminta
willapäcushäpita, 

Jesús-janan
willapäcushäpita.



Niycaptillan, Espíritu Santu aptacarcamaran. Janaj
pachaćhüna mayur mandajpa jamananta ricachimaran. 
Juc jamaraycaran.



Chaypita juc alabansata wiyarä. Janaj pachaćhu
cawajcunapis, cay pachaćhu cawajcunapis, pacha
rurinćhu cawajcunapis, yacucunaćhu
cawajcunapis cantarcaycaran. 



Llap-llapanmi jamananćhu jamarajtapis, Uyshatapis
juc shimilla niycaran: «Taytallau Tayta, Uyshallau
Uysha, Imay-imaypis allićhu jurgush
caycullächun. Alliman
ćhuraycullächun. Alli ricash
caycullächun. Munayniyuj
caycullächun.» 



Tayta Diosninchipa achic-achicyaycaj marcantana
ricarä. Marcanga mushuj Jerusalén marca caran. 
Janaj pachapita majachacänanpaj rucapäcush
jipash-jina yarpuycämuran. Mandajpa jamanan
ñaupanpita sumaj wiyacächiypa nimuran: «Tayta
Diosninchipa
wasin cayćhüna
canga. 
Wawancunawan
cawanga. 
Maquinćhu paycuna
puringa. Tayta
Diosnin cashpan mana 
caćharingachu.»



Chaypita cawachicuj chuya mayuta anjil ricachimaran. 
Tayta Diosninchi jamarashanpita, Uysha
jamarashanpita pashtaycämuran.



Mushuj marca achicyänanpäpis intiwan quilla mana 
caranchu. Manchäga munayniyuj cashpan Tayta
Diosninchi achicyan. Uyshapis achicyan.



Manacajcunatam ichanga mana yaycuchingachu. 
Marca-pingay cawajcunawan pantachicujcuna
mana yaycungapishchu. 
Manchäga Uyshapa acta
librunćhu jutincuna
apuntarajcunalla
yaycunga. Paycunaga
imaycamanpis
cawangapaj.



«Shacyächiptin, wawancuna imaypis
mana llaquicunganachu. 
Mana wañunganachu. 
Mana wañupacunganachu. Mana 
waganganachu. Mana ñacanganachu. 
Chaynuy caway ushyacäcushana.» 



Mana juyu ñawinpanachu wawancunatapis, 
imacunatapis Tayta Diosninchi ricanga. Manchäga
Tayta Diosninchipis, Uyshapis jamanallanćhu
jamanga. Llapan wawancuna manchapacunga.
Tayta Diosninchipa
ñaupanćhu cawar, 
quiquinwan tincunga. 
Urcunćhu-caman
Tayta Diosninchipa
jutinpis
chäparanga.



Jinarcur wañushcunata ricarä. Mayur runa carsi, lluta
runa carsi, llap-llapanmi mandajpa jamanan ñaupanćhu
ićhirpaycaran. Jamanan ñaupanćhu acta librucunapis
quićharaycaran. Juc acta librupis quićharaycaran. 
Chay librućhu Tayta Diosninchipa
maquinćhu cawajcunapa jutincuna
isquirbiraran. Waquin librucunaćhu
wañushcuna allita, mana allita
rurar cawashanpis
isquirbiraran. Tayta
Diosninchina llapan
wañushcunata
tapuparan ima-imata
rurar cawashantapis.



Wañuytawan chacaj pachatapis Tayta Diosninchipa
shiminta mana ćhasquicujnintinta ninaman jaycuriran. 
Ishcay cutipana wañuyman ćhayaran. Jipataraj
wañuyman ćhayajcunaga ninaćhu ushyacaran. 
Paycunapa jutinta Tayta Diosninchipa
acta librunćhu mana tariranchu. 
Chay actaćhu imay-imaycamanpis
cawajcunapa
jutincunalla
isquirbiraycaran.



Espíritu Santupis, llapan irmänucunapis nin: «Tayta
Jesús, shamuyna.» Wiyajcunapis llapaniqui ninquiman: 

«Shamuyna, Tayta.» Yacunaywan wañur, Tayta
Diosninchita mañacunquiman. Payga cawachicuj

yacuta cushishalla tarichishunqui. 



60 60

Tayta Diosninchi llapan runata
llaquipashpan cay pachaman japallan

Wawanta caćhamuran. Pipis Wawanman
yupachicur, ushyacayman mana 

ćhayangapächu. Manchäga
imaycamanpis

cawanga.



Romanos 3:23
Llapanchi juchata aparicushcanchi. Mana mayganchisi

Tayta Diosninchipa shungun munashannuychu cawanchi.

Romanos 6:23
Chaymi Taytanchi Jesucristuman yupachicur maquinćhu

cawaptinchi, Tayta Diosninchi imaycamanpis
cawachimäshun. Juchallaćhu arujcunam ichanga

wañuyman ćhayanga.

Hebreos 9:27
Runapis juc cutilla wañunchi. Chaypitaraj jucha

aparicushanchipita Tayta Diosninchi jurgapämäshunpaj.



Efesios 2:8,9 Payga llaquipämashpanchi
jishpichimashcanchi shiminta ćhasquicushanchipita. 

Quiquillanchipita jishpiyta mana camäpacushuwanchu. 
Manchäga shungun munaptin, jishpichimashcanchi. 
Mana imatapis rurashanchipitachu alli ricamanchi; 

manchäga payman yupachicushallanchipita. 
Chaymi ama alli-tucushuwanchu.

Romanos 10:9,10 Chaymi llapan shunguyquiwan
yupachicur: «Washäcuj Jesúsga Taytanchim. Maquinćhu

purichimanchi. Wañuypitapis Tayta Diosninchi
cawarachimusha» nir willapäcuptiqui, jamcunatapis Tayta

Diosninchi jishpichishunquipaj. Tayta Diosninchi alli
ricamänanchipaj Washäcuj Jesúsman llapan

shungunchiwan yupachicushun. Jishpichimänanchipaj
Jesústa taytachacushun. Pï-maytapis willapäshun. 

Ama upällacushunchu.



San Juan 3:16,17 Tayta Diosninchi llapan runata
llaquipashpan cay pachaman japallan Wawanta

caćhamuran. Pipis Wawanman yupachicur, ushyacayman
mana ćhayangapächu. Manchäga imaycamanpis cawanga.
Tayta Diosninchi Wawanta caćhamuran mana ñacayman

runacunata ćhayachinanpächu; manchäga llapanta
jishpichinanpaj. Paylla jishpichimäshun.

1 San Juan 5:11-13 Wawan Jesúspita rimar, mana 
ushyacaj cawayta tarichimashanchita musyachimanchi. 

Chayta tarinchi Wawan Jesúspa maquinćhu cawar.
Tayta Diosninchipa Wawanpa maquinćhu cawar, mana 
ushyacaj cawayta tarinchi. Wawan Jesúspa maquinćhu

mana cawajcunam ichanga mana cawangachu. 
Irmänucuna, Tayta Diosninchipa Wawan Jesúspa

shiminta ćhasquicush caycar, mana ushyacaj cawayta
tarinayquitapis musyanquiman. 

Chaytam cartacaycämü. 



San Juan 14; 2 Corintios 5; Apocalipsis 4, 21, 22

Storyline by: Edward D. Hughes
Illustrated by: Lazarus
and Alastair Paterson
Adapted by: Sarah S.

©2026 Bible for Children, Inc.
www.M1914.org       www.bibleforchildren.org

Quechua, Panao Huánuco NT (qxh) © 2009, Wycliffe 
Bible Translators, Inc. All rights reserved. 

https://live.bible.is/bible/QXHWBT/MAT/1


